
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR HAPJEN E KUTIVE TË VOTIMIT DHE KUTIVE TË MATERIALEVE ZGJEDHORE TË PËRDORURA NË ZGJEDHJET  PËR  ORGANET E QEVERISJES VENDORE, TË DATËS 21.06.2015,ADMINISTRIMIT TË DOKUMENTACIONIT ZGJEDHOR, SI DHE ASGJËSIMIT TË FLETËVE TË VOTIMIT.
Komisioni Qendror i Zgjedhjeve në mbledhjen e datës 19.02.2016, me pjesëmarrjen e:
Lefterije
LUZI-


Kryetare

Denar

BIBA-


Zëvendëskryetar

Edlira

JORGAQI-

Anëtare

Gëzim

VELESHNJA-

Anëtar

Hysen

OSMANAJ-

Anëtar

Klement
ZGURI-

Anëtar

Vera

SHTJEFNI-

Anëtare

Shqyrtoi çështjen me:

OBJEKT:
Hapjen e kutive të votimit dhe kutive të materialeve zgjedhore të përdorura për zgjedhjet për Organet e Qeverisjes Vendore, të datës 21 Qershor 2015, administrimit të dokumentacionit zgjedhor si dhe asgjësimit të fletëve të votimit. 
BAZA LIGJORE: 
Neni 23, pika 1, dhe neni 178, pika 6, të ligjit nr.10019, datë 29.12.2008 “Kodi Zgjedhor i Republikës së Shqipërisë“ i ndryshuar 
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

V Ë R E N
Neni 178, pika 6 i Ligjit 10019, datë 29.12.2008 “Kodi Zgjedhor i Republikës së Shqipërisë” i ndryshuar, përcakton detyrimin ligjor që KQZ ka për të hapur të gjitha kutitë e votimit dhe kutitë e materialeve zgjedhore, gjashtë muaj pas shpalljes së rezultatit përfundimtar të zgjedhjeve.

Komisioni Qendror i Zgjedhjeve, me Vendim nr.965, datë 10.08.2015, ka shpallur rezultatin përfundimtar të zgjedhjeve për Organet e Qeverisjes Vendore, të datës 21 Qershor 2015.
Në këto kushte, KQZ nga data 10 shkurt duhet të filloj procesin e hapjes së kutive të votimit dhe kutive të materialeve zgjedhore, seleksionimin dhe sistemimin e këtij  dokumentacioni, të gjetur brenda tyre, si dhe dërgimin e tyre në Arkivën Qendrore të Shtetit si detyrim ligjor, në përputhje me përcaktimet e nenit 178 të Kodit Zgjedhor.  
Për sa më sipër, nisur nga eksperiencat e mëparshme është parashikuar që procesi i hapjes së kutive të votimit, kutive të materialeve zgjedhore, seleksionimit të dokumentacionit dhe materialeve zgjedhore të ripërdorshme të, realizohet brenda një afati 45 ditor (ditë pune). 

Ky proces ka efekte financiare të konsiderueshme, të cilat janë paraqitur në lidhjen Nr. 1 të këtij projekt-akti.

Projekt-buxheti i propozuar për realizimin e këtij procesi është bazuar kryesisht në eksperiencat e proceseve të hapjes së kutive të votimit dhe kutive të materialeve zgjedhore të përdorura për zgjedhjet e mëparshme. Në përllogaritjen e shpenzimeve janë marrë parasysh disa elementë të cilët ndikojnë drejtpërdrejt në numrin dhe kohën e punonjësve që duhet të punësohen, si dhe sasisë së materialeve të konsumit të domosdoshme për zbatimin e kërkesave të nenit 178, pika 6 e Kodit Zgjedhor.

Gjithashtu, bazuar në nenin 178, pika 6 të Kodit Zgjedhor, të gjitha fletët e votimit asgjesohen sipas mënyrës së përcaktuar nga KQZ-ja. Nisur nga ky përcaktim në Kodin Zgjedhor, është menduar që asgjesimi i fletëve të votimit të kryhet me djegie, si mënyra me e shpejtë dhe e sigurtë për asgjesimin e tyre.   

PËR KËTO ARSYE

Komisioni Qendror i Zgjedhjeve bazuar në nenin 23, pika 1, germa a dhe nenin 178, pika 6, të ligjit nr. 10019, datë 29.12.2008 “Kodi Zgjedhor i Republikës së Shqipërisë“dhe i ndryshuar me ligjin nr.74/2012, datë 19.07.2012,
V E N D O S I
1. Të hapë kutitë e votimit dhe kutitë e materialeve zgjedhore të përdorura në Zgjedhjet për Organet e Qeverisjes Vendore, të datës 21.06.2015 administrimit tw dokumentacionit zgjedhor  si dhe asgjesimit tw fletwve tw votimit.
2. Hapja e kutive të votimit do të fillojë në datën 16.03.2016 dhe do të përfundojë në datën 15.05.2016.

3. Të asgjësojë fletët e votimit të përdorura në zgjedhjet për organet e qeverisjes vendore të datës 21.06.2015, duke filluar me mwnyrën e riciklimit dhe në rast të mos realizimit të kësaj procedure të vazhdohet duke përdorur mënyrën e djegies.
4. Hapja e kutive dhe administrimi i dokumentacionit zgjedhor dhe materialeve brenda kutive të votimit të përdorura në zgjedhjet për Organet e Qeverisjes Vendore të datës 21.06.2015 të bëhet sipas procedurës së poshtëshënuar:

a) Sekretari i Përgjithshëm i KQZ-së me urdhër ngre komisionin për hapjen e kutive të votimit dhe kutive të materialeve zgjedhore.
b) Komisioni për hapjen e kutive të votimit dhe kutive të materialeve zgjedhore, do të jetë përgjegjës për seleksionimin dhe administrimin e dokumentacionit zgjedhor të parashikuar në nenin 178, pika 6 të Kodit Zgjedhor, i cili do t’i dërgohet Arkivit Qendror të Shtetit, seleksionimin e materialeve që mund të ripërdoren, si dhe mbikëqyrjen e procesit të asgjesimit të fletëve të votimit.
c) Në përfundim të hapjes së kutive të votimit dhe kutive të materialeve zgjedhore, për secilën zonë të administrimit zgjedhor, specialisti që do të kryejë këtë procedurë harton një procesverbal  sipas Lidhjes 2, bashkëlidhur këtij vendimi.

d) Në përfundim të procesit të hapjes së kutive të votimit dhe kutisë së materialeve zgjedhore, Komisioni për hapjen e kutive të votimit harton një raport dhe ia paraqet KQZ-së. 
5. Miratimin e shpenzimeve buxhetore, sipas lidhjes 1, bashkëlidhur vendimit.
6. Ky vendim hyn në fuqi menjëherë.
Lefterije
LUZI-

                    Kryetare
Denar            BIBA-                              Zëvendëskryetar
Edlira            JORGAQI-                        Anëtare
Gëzim          VELESHNJA-                      Anëtar
Hysen

OSMANAJ-
                    Anëtar
Klement        ZGURI-           
          Anëtar
Vera

SHTJEFNI-

          Anëtare

Nr. 3  i vendimit             Data 19.02.2016   i vendimit           Ora 12:00 i vendimit
Për hapjen e kutive të votimit dhe kutive të materialeve zgjedhore të përdorura për zgjedhjet për Organet e Qeverisjes Vendore, të datës 21.06.2015,administrimit të dokumentacionit zgjedhor,si dhe asgjesimin e fletëve të votimit

